MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 83

L-Erbgħa, 21 t’April, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:03 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Clayton Bartolo, Ministru għat-Turiżmu u l-Protezzjoni tal-Konsumatur; l-Onor. Glenn Bedingfield; l-Onor. Ian Castaldi Paris; l-Onor. Ryan Callus (sostitut tal-Onor. Chris Said); u l-Onor. Stefan Zrinzo Azzopardi, Segretarju Parlamentari għall-Fondi Ewropej fl-Uffiċċju tal-Prim Ministru (sostitut tal-Onor. Alex Muscat, Segretarju Parlamentari għaċ-Ċittadinanza u l-Komunitajiet), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 82, li saret fl-14 t’April 2021, ġew konfermati. 

KORRISPONDENZA

Ittra datata 15 t’April 2021, mibgħuta lill-Professur Ian Refalo, konsulent legali tal-Awditur Ġenerali, mingħand Dr. Stefano Filletti, għan-nom tas-Sur James Barbara; (Dok. 177) u

Ittra datata 16 t’April 2021, mibgħuta mingħand il-Professur Ian Refalo, konsulent legali tal-Awditur Ġenerali, lil Dr Stefano Filletti, għan-nom tas-Sur James Barbara. (Dok. 178)
 
In vista tal-ittri msemmija hawn fuq, l-Ispeaker ta ruling li fih ġie deċiż li ma kenux jeżistu iktar iċ-ċirkostanzi u l-elementi li jiġġustifikaw sejbien ta’ każ ta’ ksur ta’ privileġġ, kif kien ġie deċiż f’ruling preċedenti. (Dok. 179)

[bookmark: _Hlk66089420]KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” (Dok. 154 u 154a).

Il-Kumitat irriżuma mill-14 t’April 2021 id-diskussjoni dwar dan ir-rapport.


PERMESS LILL‑MEDIA

Il‑membri tal-media, li kienu preżenti, ingħataw permess sabiex jieħdu filmati u ritratti tal-ewwel ftit minuti tat-testimonjanza tax-xhud.  

Iċ-Chairman fakkar lill-Kumitat li, fuq talba tal-istess Kumitat, l-Ispeaker kien ta ruling dwar x’tip ta’ mistoqsijiet huma ammissibbli fil-konfront ta’ persuna li tkun qiegħda tixhed quddiem il-Kumitat.  Dan ir-ruling ingħata f’Seduta 449 tad-19 ta’ April 2021. (Dok. 180)

Fis-2:09 p.m. is-Sur Brian Tonna, akkumpanjat mill-Avukat Stephen Tonna Lowell bħala l-assistent legali tiegħu, daħal fil-Kamra tal-Kumitat u beda jagħti x-xhieda tiegħu bil-ġurament li kien ingħata fil-laqgħa preċedenti.

Matul ix-xhieda tiegħu s-Sur Tonna ġie mitlub sabiex sal-laqgħa li jmiss tal-Kumitat jipprovdi din l-informazzjoni:

1. [bookmark: _Hlk66450172]Lista tas-soċjetajiet/kumpaniji li hu kien u/jew għadu nvolut fihom, u ċioè li kien u/jew għadu azzjonist tagħhom jew li kien u/jew għadu direttur u/jew segretarju tagħhom;
2. Kopja tal-letters of engagement li sar għal kwalunkwe xogħol li Nexia BT u kumpaniji/soċjetajiet li hu kellu jew għad għandu sehem fihom, u/jew li hu personalment kellhom u/jew għad għandhom mal-Gvern mill-2013 sal-lum;
3. Kopja tal-invoices għal kwalunkwe xogħol li għamlet Nexia BT u kumpaniji/soċjetajiet li hu kellu jew għad għadu sehem fihom, u/jew hu personali għall-Gvern u entitajiet tal-Gvern;
4. Kopja tal-brief report li għamel skont dak li hemm imsemmi f’paragrafu (g) ta’ paġna 140 tar-rapport tal-Awditur Ġenerali, u ċioè “preparing a brief report outlining the methodology and principles used when generating the results”;
5. Kopja tal-engagement letter għal xogħlijiet li Nexia BT u kumpaniji/soċjetajiet li hu kellu jew għad għandu sehem fihom, u/jew hu personali għamlu għal GEM Holdings Ltd u New Energy Supply Limited;
6. Kopja tal-cost benefit analysis li għamel fl-istadju inizjali tal-proġett; u
7. Kopja ta’ kwalunkwe dokument li pprovda lill-Uffiċċju Nazzjonali tal-Verifika waqt li kien qed jiġi ntervistat fl-investigazzjoni li l-NAO kien qed jagħmel fir-rigward tal-għoti tal-kuntratti mogħtija lil ElectroGas minn Enemalta.

Fl-3:50 p.m. is-Sur Tonna temm jagħti x-xhieda tiegħu għal din il-laqgħa.

Id-diskussjoni dwar dan ir-rapport kienet interrotta u baqgħet aġġornata.

Fit-3:51 p.m. iċ-Chairman aġġorna l-Kumitat għal data li kellha tiġi kkomunikata aktar ‘il quddiem.

